
				এই পাতাটির মুদ্রণ সংশোধন করা প্রয়োজন। 
সাহিত্য ܠ ܬܠ
প্ৰজ্বলন্ত রথচক্ৰ নিম্ন পানে যাবে। লয়ে যান। সূর্যদেব, অসহায় ভাবে । রাখি রাত্রি-কোলে, যার দীর্ঘকৃত ছায়া প্রত্যেক গিরিশিখর সমুন্নত-কায়া উপত্যকা-“পরে দেয় বিস্তারিত করি, তখন কৃষক হল। লয়ে স্কন্ধোপরি, ধরি কোন গ্ৰাম্যগীত অশিক্ষিত স্বরে, চিন্তা ঢালি দেয় তার বন্য-বায়ু-’পরে!
চিরকাল সুখে তারা করুক যাপন! আমার আঁধার দিনে হর্ষের কিরণ । এক তিল অভাগারে দেয় নি। আরাম, এক মুহুর্তের তরে দেয় নি বিরাম! যে গ্ৰহ উঠিয়া কেন উজলে বিমান আমার যে দশা তাহ রহিল সমান!
দগ্ধ হয়ে মৰ্মভেদী মর্ম-যন্ত্রণায় এ বিলাপ করিতেছি, দেখিতেছি হায়অতি ধীর পদক্ষেপে স্বাধীনতা সুখে হল-যুগ-মুক্ত বৃষ ধায় গৃহ-মুখে! আমি কি হব না মুক্ত এ বিষাদ হতে, সদাই ভাসিবে আখি অশ্রত্ন-জল-স্রোতে! তার সেই মুখপানে চাহিল যখন কী খুজিতেছিল মোর নয়ন তখন? এক দৃষ্টি চাহিনু স্বগীয় মুখপানে সৌন্দর্য অমনি তার বসি গেল প্ৰাণে কিছুতে সে মুছিবে না যত দিনে আসি মৃত্যু এই জীর্ণ-দেহ না ফেলে বিনাশি! এই বলিয়া আমরা এই প্রবন্ধের উপসংহার করি যে, পিত্রার্ক তাহার সমসাময়িক লোকদিগের নিকট হইতে যেমন আদর পাইয়াছিলেন, এমন বোধ হয়। আর কোনো কবি পান নাই। একদিনেই তিনি প্যারিস ও রোম হইতে লরেল-মুকুট গ্রহণ করিবার জন্য আহূত হন। তিনি নানা দেশে ভ্ৰমণ করেন, এবং যে দেশে গিয়াছিলেন সেইখানেই তিনি সমাদৃত হইয়াছিলেন। নৃপতিরা তাহার সহিত সাক্ষাৎ করিতে ইচ্ছা করিতেন। তিনি যে রাজসভায় বাস করিতেন, কখনো তাহাকে অধীনভাবে বাস করিতে হয় নাই, তিনি যেন রাজ-পরিবারমধ্যে ভুক্ত হইয়া থাকিতেন। লরার নামকে তিনি অমরত্ব প্ৰদান করিলেন বলিয়া তিনি মনে মনে যে সম্ভোষ্যময় গর্ব অনুভব করিতেন, তাহার সে গর্ব সার্থক হইল। পাঁচশত বৎসরের কালস্রোত পৃথিবীর স্মৃতিপট হইতে লরার নাম মুছিয়া ফেলিতে পারে নাই। তাহার নামের সহিতই চিরকাল লরার নাম যুক্ত হইয়া থাকিবে; পিত্রার্কাকে স্মরণ করিলেই লারাকে মনে পড়িবে, লরাকে স্মরণ করিলেই পিত্রার্কাকে মনে পড়িবে। w
ভারতী আশ্বিন ১২৮৫

